
Il concept general dal parc Madrisa a Claustra cun sia purschida cumplessiva ha per-

svadi la giuria che ha undra quai cun il Cristal da Pro Informis 2015.

MAD

Il parc Madrisa ha gudagna il

Cristal da Pro

H Servetschs ed indrizs publics du-
ain star a disposiziun senza restric-
ziuns er ad umans cun impediments.
En quest connex ha Pro Infirmis lan-
tscha ensemen cunl'organisaziunda
marketing chantunala Grischun Va-
canzas ina concurrenza per ils pur-
schiders da servetschs turistics. 24
purschidas da vacanzas e da temp liber
sco era differents projects én vegnids
nominads per il Cristal da Pro Infirmis
2015. II concept general dal parc Ma-
drisa a Claustra cun sia purschida cum-
plessiva ha persvadi la giuria.

Per premiar il dudeschavel Cristal da
Pro Infirmis ha pudi vegnir gudagnada
ina giuria cun persunalitads dal turis-
sem, da’economia, da la politica, d’or-
ganisaziuns professiunalas e persunas
pertutgadas. La giuria ha gi 'incum-
bensa difficila da cumparegliar e valitar
las 24 nominaziuns. Ils criteris centrals
¢n stads l'integraziun da tut ils umans
cun basegns spezials, 'accessibladad
senza barrieras, las pussaivladads da
distgargia e da tgira sco era la propor-
ziun tranter pretsch e prestaziun.

Il parc Madrisa a Claustra ¢ il pli
grond parc da divertiment da stad e
d’enviern en las Alps svizras, il qual ¢
accessibel e po era vegnir duvra senza
restricziuns d’'umans cun impediments
corporals. Il parc vegn adatta cuntinua-
damain als basegns da persunas cun
handicap. Persunas en sutgas cun rodas
profitan era da reducziuns cumplessi-
vas sco viadis gratuits, entradas gratui-
tas e pernottaziuns gratuitas. Famiglias

Infirmis 2015

e gruppas, giuven e vegl, umans cun e
senza impediments pon s’inscuntrar [a
en in ambient agreabel senza custs sup-
plementars. Grazia a las infrastructuras
per gronda part libras da barrieras ¢ il
parc Madrisa per tut las persunas in
eveniment da qualitad superiura. Ha-
cher Bernet, manader da fatschenta da
las pendicularas Madrisa ed iniziant dal
parc Madrisa, ha prendi encunter cun
plaschair il Cristal da Pro Infirmis do-
ta cun 3000 francs e surda dal cusse-
glier guvernativ _jon Domenic Parolini.
In Cristal pitschen, ed uschia min-
tgamai 1000 francs, han survegni las
purschidas «vacanzas accumpagnadas a
Sent» e 'uniun «FreiZeit». Las «vacan-
zas accumpagnadas a Sent» porschan ad
umans cun impediments vacanzas nun-
cumplitgadas en ina pitschna pensiun
en ’Engiadina. In program da vacanzas
individual ed in stretg contact cun la
famiglia ospitanta en garantids. Lu-
niun «FreiZeit» organisescha in accum-
pagnament orientd al basegn, indivi-
dual e favuraivel per umans cun handi-
cap. La purschida d’accumpagnament
augmenta I'independenza dals pertu-
tgads e pussibilitescha inscunters nun-
cumplitgads en tut ils spazis publics.
La surdada dal premi Cristal de-
mussa che la visiun da 'accessibladad
senza barrieras en il Grischun sco
chantun da turissem ¢ gia realisada en
blers puncts. Ils trais victurs én exem-
plarics e represchentan tut las purschi-
das inoltradas.
Pro Infirmis Grischun/Grischun Vacanzas

